
RORUM ehf. 
Sundaborg 1 • 107 Reykjavík • +354 577 3337 • +354 864 7999 • rorum@rorum.is • www.rorum.is 

 

 

 16. janúar 2024 

 

Þorleifur Eiríksson 

 

Minnisblað vegna matsáætlunar á lífríki í Straumsvík vegna stækkunar 

hafnarinnar. 

 

Haft var samband við RORUM af VSÓ um mat á nauðsynlegum rannsóknum vegna 

umhverfismats á stækkun hafnarinnar í Straumsvík í Hafnarfirði (mynd 1). 

 

Mynd 1. Fyrirhuguð landfylling í Straumsvík. 

Ýmsar rannsóknir hafa verið gerðar á náttúru Straumsvíkur og nágrennis. Margar rannsóknir 
hafa verið gerðar vegna Álversins í Straumsvík, en líka vegna umhverfismats vegagerðar og 
einnig almennt á dýralífi og gróðri svæðisins. 

Áhrif fyrirhugaðrar stækkunar hafnarinnar mun hafa bein áhrif á hafsbotninn út af Straumsvík, 
sem hefur verið skoðaður (Jörundur Svavarsson o.fl. 1991;  Jörundur Svavarsson 1998). Á 
svæðinu er klettabotn svo rannsóknirnar voru gerðar með aðstoð kafara og teknar myndir 
(Jörundur Svavarsson 1991). Rannsóknirnar voru gerðar í Hraunavík, austan við Straumsvík, og 
voru talsvert umfangsmiklar. Ekki er ástæða til halda að lífríki á þessu svæði hafi breyst það 
mikið að það kalli á nýja rannsókn á svæðinu.  

Rannsóknir hafa einnig verið gerðar neðan fjöru í Straumsvík (Jörundur Svavarsson 1990; 
Agnar Ingólfsson og Jörundur Svavarsson 1995). 

Fjaran hefur jafnframt verið rannssökuð, bæði fjaran í Straumsvík (Agnar Ingólfsson 1990; 
Agnar Ingólfsson 1998a), en líka í Hraunavík strax austan við Straumsvík (Agnar Ingólfsson og 
María Björk Steinarsdóttir 2002). 

Í Straumsvík eru margar tjarnir, þar sem sjávarfalla gætir í fersku vatni. Þessar aðstæður eru 
sjaldgæfar og hafa talsvert verið rannsakaðar (Agnar Ingólfsson  o.fl. 1989; Agnar Ingólfsson 
1998b) og nú síðast var gerð ítarleg rannsókn á tjörnunum vegna vegagerðar (Jón S. Ólafsson 
o.fl. 2020). 

Gerð er grein fyrir fuglalífi svæðisins í skýrslu sem gerð var vegna vegagerðar (Rannveig 
Thoroddsen o.fl. 2020). 

Þær heimildir sem hér eru tilgreindar um rannsóknir á lífríki Straumsvíkur er ekki heildarlisti 
yfir heimildir sem gætu nýst við mat á umhverfisáhrifum framkvæmda á svæðinu, en 
heimildirnar sýna að ekki er nauðsyn að framkvæma nýjar rannsóknir til að meta 
umhverfisáhrif stækkunar hafnarinnar í Straumsvík. 

